
༄།	དཔལ་ལྡན་འབྲུག་པའི་ཁྲིམས་ཀྱི་འདུན་ས།
ROYAL COURT OF JUSTICE
[bookmark: _GoBack]འཁྲུན་ཆོད་ཨང་༼ཆེ་མཐོ་༢༠༢༢-༩༡༽				        འབྲི་ཤོག་བདུན་ཅུ་པ།༼ཨེཆ་-༧༠༽
 				    མཐོ་གཏུགས་ཞི་རྩོད་འཁྲུན་ཆོད།

࿐	  ད་ལན༑	ཆུ་ཁ་རྫོང་ཁག་ཁྲིམས་ཀྱི་འདུན་ས་ལས་ མཐོ་གཏུགས་ཕུལ་བའི་ རྩ་ཕན་གྱི་རྩོད་གཞི་དེ་ ཆེ་མཐོ་ཁྲིམས་ཀྱི་འདུན་སར་ རྩོད་འཛིན་ཨང་༼ཆེ་མཐོ་༢༠༢༡-༦༠༩༽ ཅན་མར་ སྤྱི་ཚེས་༣༠.༡༢.༢༠༢༡ ལུ་བཀོད་གྲུབ།

	མཐོ་གཏུགས་པ་རྩོད་ཟླ།				རྩོད་རྩ།
ངོ་མིང་ 	: བསོད་ནམས་ཕུན་ཚོགས།	ངོ་མིང་	: བི་རེན་ད་ར་ཉེ་པལ།
ཕོ/མོ།	: ཕོ།		ཕོ/མོ།	: ཕོ།
སྐྱེས་ཚེས་	: ༥༡		སྐྱེས་ཚེས་	: ༡༩༦༨
མི་ཁུངས་ལག་ཁྱེར་ཨང་	: ༡༡༥༠༢༠༠༠༦༠༦	མི་ཁུངས་ལག་ཁྱེར་ཨང་	: ༡༡༢༠༦༠༠༠༥༡༥
ཕ་/མ་མིང་      	: སངས་རྒྱས་དབང་འདུས།	ཕ་/མ་མིང་	: ་་་་་་་་་་་་་་་།
ཁྲམ་ཨང་	: ༡༦༠		ཁྲམ་ཨང་	: ༦༡༩
གུང་ཨང་	: མ-༥-༢	གུང་ཨང་	: ད-༠༦-༥༥༢
གཡུས་	: རྡོ་རི།	གཡུས་		: ངག་སྒ།
རྒེད་འོག་	: སྦི་དགུང་།	རྒེད་འོག་	: རྡོ་རོ་ཁ།
རྫོང་ཁག་	: བཀྲིས་སྒང་།	རྫོང་ཁག་	: བསམ་རྩེ།
ལས་འགན་	: ཁག་འབགཔ།	ལས་འགན་	: ཚོང་པ།
རྒྱབ་མི་/ངོ་ཚབ་	: མེད།	རྒྱབ་མི་/ངོ་ཚབ་	: མ་ནི་ཀུ་མར་པར་དན།



རྩོད་དོནཿ དངུལ་བུན་སྐོར།
༡༽	རྩོད་གཞི་ངོ་སྤྲོད།
མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་དང་ རྩོད་ཟླ་བི་རེན་ད་ར་ཉེ་པལ་ རྩ་ཕན་གཉིས་ཀྱི་བར་ན་ རྩོད་དོན་ དངུལ་བུན་སྐོར་ལས་ རྩོད་གཞི་ཕུན་ཚོགས་གླིང་དྲུང་ཁག་ཁྲིམས་ཀྱི་འདུན་ས་དང་ ཆུ་ཁ་རྫོང་ཁག་ཁྲིམས་ཀྱི་འདུན་སར་ཐུག་སྟེ་ ཁྲིམས་འདུན་ཁག་གཉིས་ནས་དབྱེ་དཔྱད་མཛད་དེ་ འཁྲུན་ཆོད་གནང་མི་འདི་ལུ་ རྩོད་རྩ་བསོད་ནམས་ཕུན་ཚོགས་ལུ་ ཁེ་རྒུད་མ་བཏུབ་པར་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༠༩ པའི་དགོངས་དོན་ལྟར་ ཆེ་མཐོ་ཁྲིམས་ཀྱི་འདུན་སར་མཐོ་གཏུགས་ཕུལ་མི་འདི་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཁྲིམས་དེབ་༢༠༠༡ ཅན་མའི་དོན་ཚན་༡༡༠ པའི་དགོངས་དོན་ལྟར་ བསྐྱར་ཞིབ་མཐིལ་ཕྱིན་མཛད་པ་གཤམ་གསལ།


༢༽	སྙན་གསན།
	༢.༡	སྟ་གོན་སྙན་གསན།			སྤྱི་ཚེས་༡༡.༡.༢༠༢༢ ལུ།
༢.༢	ཐོག་མའི་བརྗོད་དོན།			སྤྱི་ཚེས་༨.༣.༢༠༢༢ ལུ།
༢.༣	མཐའ་བསྡོམས་འདྲི་གླེང་།		སྤྱི་ཚེས་༢༥.༤.༢༠༢༢ ལུ།


༣༽	དབྱེ་བཤེར།
༣.༡	བཤེར་ཡིག་ཕུལ་མི་དེ་ བྱ་བའི་གནད་སྤྱོད་ཀྱི་ཁྲིམས་དེབ་དོན་ཚན་ ༣༡.༢ པ་ལས་མ་འགལ་བ།
༣.༢	ཕུན་ཚོགས་གླིང་དྲུང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཕུན་ཁྲིམས་༢༠-༤༣༧༽ སྤྱི་ཚེས་༥.༨.༢༠༢༠ ཅན་མ།
༣.༣	ཆུ་ཁ་རྫོང་ཁག་ཁྲིམས་ཀྱི་འདུན་སའི་འཁྲུན་ཆོད་ཨང་༼ཆུ་ཁ་༢༡-༣༣༣༽ སྤྱི་ཚེས་༣༠.༡༡.༢༠༢༡ ཅན་མ།


༤༽	མཐོ་གཏུགས་ཞིབ་བཤེར། ༼དག་བཅོས་མེད་པར་འདྲ་བཤུས༽
༤.༡	མཐོ་གཏུགས་པ་ རྩོད་རྩ་བསོད་ནམས་ཕུན་ཚོགས་ཀྱིས་ རྩོད་ཉོག་དེའི་སྐོར་ལས་ སྤྱི་ཚེས་༡༡.༡.༢༠༢༢ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ཡིག་ སྤྱི་ཚེས་༡༣.༡༢.༢༠༢༡ ཅན་མའི་ནང་གསལ།
	“་་་་་མིང་པས་ཕྱག་བཅས་ཞུ་གསོལ་ དེ་ནི་ ད་རེས་ རྩོད་རྩ་བི་རེན་ད་ར་ཉེ་པལ་གྱི་ངོ་ཚབ་ ངོ་མིང་མ་ནི་ཀུ་མར་པར་དན་དང་ ཆུ་ཁ་ཁྲིམས་འདུན་ལུ་ མཐོ་གཏུགས་ཕུལ་ཏེ་ འཁྲུན་ཆོད་ཨང་༼ཆུ་ཁ་༢༡-༣༣༣༽ སྤྱི་ཚེས་༣༠,༡༡,༢༠༢༡ ཅན་མའི་འཁྲུན་ཆོད་བཏོན་གནང་མི་ལུ་ གུས་ཞབས་མེདཔ་མིན་པར་ གསལ་ཞུ་དྭངས་གསལ་ཕུལ་དོན་ལུ་ ཆེ་མཐོ་ཁྲིམས་ཞབས་ལུ་ མཐོ་གཏུགས་ཕུལ་དགོ་གནང་དགོ་པའི་གནད་དོན་ གཤམ་གསལ་ལྟར་ཞུ་ནི།
	༡༽ རྩོད་རྩ་ངོ་མིང་བི་རེན་ད་ར་ཉེ་པལ་གྱི་ངོ་ཚབ་ ངོ་མིང་མ་ནི་ཀུ་མར་པར་དན་གྱིས་ དངུལ་ཀྲམ་༣༦༠,༠༠༠/-༼གསུམ་འབུམ་དྲུག་ཁྲི༽ཐམ་པ་ཨིནམ་སྦེ་ཞུ་མི་འདི་ རྩ་ལས་མི་བདེན་ཟེར་ཞུ་ནི་ དེ་ཡང་ འགོ་ཐོག་དངུལ་ཀྲམ་༡༩༠,༠༠༠/-༼ཆིག་འབུམ་དགུ་ཁྲི༽ཐམ་པ་ཨིན་མི་འདི་ རྩིས་ག་ཅའི་ཐོག་ལས་བཟོ་ཡོདཔ་ཨིན་ན་ བི་རེན་ད་ར་ཉེ་པལ་ ཁོ་རའི་སེམས་ལས་གསལཝ་མེད་ཟེར་ཞུ་ནི་དང་ དངུལ་ངོ་མ་སྦེ་བསྐྱིས་ལེན་འབད་བ་མེདཔ་ལས་ དྭངས་གསལ་གྱི་ར་ཁུངས་བི་རེན་ད་ར་ཉེ་པལ་གྱི་ངོ་ཚབ་ ངོ་མིང་མ་ནི་ཀུ་མར་པར་དན་གྱིས་ཞུ་དགོ་ཟེར་ཞུ་ནི།
	༢༽ ལྷག་པར་ ཕུན་ཚོགས་གླིང་ཐོག་མའི་དྲུང་ཁག་ཁྲིམས་འདུན་ལུ་ རྩོད་བཤེར་དབྱེ་སྐབས་རིམས་ཚད་ན་ཚ་ལས་བརྟེན་ འཛོམས་དཔང་ཚུ་འབོ་ནིའི་གོ་སྐབས་ རྩ་ལས་མ་ཐོབ་ལས་བརྟེན་ ཆུ་ཁ་ཁྲིམས་འདུན་ལུ་ མཐོ་གཏུགས་ཞུ་དགོཔ་འཐོན་ཡི་ཟེར་ཞུ་ནི་ དངུལ་རྩིས་ཐད་ཁ་ཡང་ གོང་ལུ་གསལ་ཞུཝ་བཞིན་དུ་ དངུལ་ཀྲམ་༦༨༤,༠༠༠/-༼དྲུག་འབུམ་བརྒྱད་ཁྲི་བཞི་སྟོང་༽ ཐམ་པ་ རྩ་ལས་ཕོགས་དགོཔ་མེད་པའི་ཁར་ གན་རྒྱ་བཟོ་བའི་དྲན་ཚེར་ཡང་མིན་འདུག་ཟེར་ཞུ་ནི།
	༣༽ གོང་ལུ་གསལ་ཞུཝ་བཞིན་དུ་ དངུལ་ཀྲམ་༦༨༤,༠༠༠/-༼དྲུག་འབུམ་བརྒྱད་ཁྲི་བཞི་སྟོང་༽ཐམ་པ་འདི་ ཁྲིམས་མཐུན་གན་རྒྱ་མིན་པ་ལས་བརྟེན་ ཆུ་ཁ་ཐོག་མའི་ཁྲིམས་འདུན་ལས་ གན་རྒྱ་ནུས་མེད་བདེན་སྟོང་ཆ་མེད་གནང་ཡོད་མི་ལུ་ བཀྲིན་ཆེ་ཟེར་ཞུ་ནི་དང་ ཨིན་རུང་ དངུལ་ཀྲམ་༣༦༠,༠༠༠/-༼སུམ་འབུམ་དྲུག་ཁྲི༽ཐམ་པ་ སྤྱི་ཚེས་༣༡.༡༢.༢༠༢༡ ལུ་ དངུལ་སྤྲོད་དགོཔ་སྦེ་བཏོན་མི་ལུ་ ཁེ་རྒུད་སྐྱིད་སྡུག་རྩ་ལས་མ་བཏུབ་ཟེར་ཞུ་ནི།
	ཐུགས་དང་ལྡནམ་ཅིག་ཡོདན་ གོང་ལུ་གསལ་ཞུཝ་བཞིན་དུ་ དངུལ་བུ་ལོན་ག་དེམ་ཅིག་བསྐྱིས་ཡོདཔ་ཨིན་ན་དང་ དངུལ་བསྐྱེད་ག་དེམ་ཅིག་བསྐྱེལ་ཡོདཔ་ཨིན་ན་ རྩོད་རྩ་ཁོང་ར་གིས་ཞུཝ་བཞིན་ གན་རྒྱ་བཟོ་བའི་ནམ་དུས་ཀྱི་འཛོམས་དཔང་མི་ངོ་༢ པོ་ མི་རྗེ་ལྷན་རྒྱས་རིན་པོ་ཆེའི་ཞབས་ལུ་ རྩོད་རྩ་ཁོང་རའི་ངོ་ཚབ་ཀྱིས་ དཔང་པོ་༢ པོ་མངོན་སྟོན་ཕུལ་ཏེ་ དྲང་ཁྲིམས་གནད་སྨིན་དོན་ལུ་ བདེན་དཔྱད་དབྱེ་ཞིབ་ཀྱི་འདྲི་དཔྱད་མཛད་གནང་སྟེ་ བཀྲིན་བསྐྱང་གནང་ཟེར་གསོལ་འདེབས་གསལ་ཞུ་ཕུལ་དོན་ལུ་ ཆུ་ཁ་ཐོག་མའི་ཁྲིམས་འདུན་ལས་ གུས་ང་བཅས་ཀྱི་རྩོ་བཤེར་འདི་ ཆེ་མཐོ་ཁྲིམས་ཞབས་ལུ་མཐོ་གཏུགས་བཞེས་གནང་སྟེ་ བཀྲིན་བསྐྱང་གནང་ཟེར་ཞུ་བར་་་་་་་”

༤.༢	རྩོད་ཟླ་བི་རེན་ད་ར་ཉེ་པལ་གྱི་རྒྱབ་མི་ངོམ་མ་ནི་ཀུ་མར་པར་དན་གྱིས་ རྩོད་ཉོག་དེའི་སྐོར་ལས་ སྤྱི་ཚེས་༨.༣.༢༠༢༢ ལུ་ རྫོང་ཁའི་ཡིག་ཐོག་ མཐོ་གཏུགས་ཁྲིམས་ཀྱི་འདུན་སར་ཕུལ་བའི་བཤེར་ལན་ སྤྱི་ཚེས་༢.༣.༢༠༢༢ ཅན་མའི་ནང་གསལ།
	“་་་་་མིང་པས་ཕྱག་བཅས་ཞུ་གསོལ་ དེ་ནི་ ད་རེས་ རྩོད་རྩ་ངོམ་བསོད་ནམས་ཕུན་ཚོགས་ རྩོད་དོན་དངུལ་རྩིས་སྐོར་ མ་འགྲིགས་པར་ ཆེ་མཐོ་ཁྲིམས་ཀྱི་འདུན་ས་ལུ་ སྔོན་ སྤྱི་ཚེས་༡༣.༡༢.༢༠༢༡ ཅན་མ་ལུ་ ཕུལ་ཡོད་པའི་མཐོ་གཏུགས་ཀྱི་ལན་གཤམ་གསལ་ལྟར།
	༡༽ ད་རེས་ ཁྲིམས་ཀྱི་འདུན་སར་ལུ་ཞུ་ནི་ཟེར་རུང་ རྩོད་རྩ་བསོད་ནམས་ཕུན་ཚོགས་ཀྱི་ཞུ་དོ་བཟུམ་འབད་ སྤཡི་ཚེས་༠༡.༡༢.༢༠༡༠ ཅན་མ་ལུ་ དངུལ་ཀྲམ་༡༩༠,༠༠༠/-༼འབུམ་གཅིག་དང་དགུ་ཁྲི༽ཐབ་པ་གི་ གན་རྒྱ་བཟོ་ཡོད་ཟེར་མི་འདི་མི་བདེན་ཟེར་ཞུ་ནི་ལགས་ སྤྱི་ཚེས་༠༡.༡༢.༢༠༡༠ ཅན་མ་ལུ་ རྩོད་རྩ་བསོད་ནམས་ཕུན་ཚོགས་དང་ རྩོད་ཟླ་བི་རེན་ད་ར་ཉེ་པལ་བར་ན་ དཔང་པོ་འཛོམས་ཐོག་ བཟོ་གྲུབ་པའི་གན་རྒྱ་ ལྟར་དུ་ རྩོད་ཟླ་བི་རེན་ད་ར་ཉེ་པལ་ལུ་ཡོངས་བསྡོམས་དངུལ་ཀྲམ་༣༦༠,༠༠༠/-༼གསུམ་འབུམ་དྲུག་ཁྲི༽ཐམ་པ་གི་ ལོ་ངོ་རེ་བཞིན་སྐྱེ་བརྒྱ་ཆ་༡༨% སྤྲོད་ནི་ཟེར་ རྩོད་ཟླ་བསོད་ནམས་ཕུན་ཚོགས་མཉམ་བཟོ་ཡོད་པའི་གན་རྒྱ་ཚུ་ ཕུན་ཚོགས་གླིང་ཁྲིམས་ཀྱི་འདུན་སར་དང་ ཆུ་ཁ་ཁྲིམས་ཀྱི་འདུན་སར་ལུ་ཕུལ་ཡོདཔ་མ་ཚད་ ཁྲིམས་འདུན་སའི་ལས་དཔང་པོ་འབོད་བཀུགས་མཛད་ནི་གོ་སྐབས་ཡང་ཕུལ་ཡོད་ཟེར་ཞུ་ནི་ལགས།
	༢༽ རྩོད་རྩ་བསོད་ནམས་ཕུན་ཚོགས་མཉམ་ ཡོངས་བསྡོམས་དངུལ་ཀྲམ་༣༦༠,༠༠༠/-༼གསུམ་འབུམ་དྲུག་ཁྲི༽ཐམ་པ་གི་ལོ་ལོ་ངོ་ལེ་བཞིན་སྐྱེད་བརྒྱ་ཆ་༡༨%སྤྲོད་ནི་ཟེར་གན་རྒྱ་བཟོ་ཡོད་རུང་ རྩོད་ཟླ་བི་རེན་ད་ར་ཉེ་པལ་གྱི་ཁ་ཐུག་ལས་ ཡོངས་བསྡོམས་དངུལ་ཀྲམ་༣༦༠,༠༠༠/-༼གསུམ་འབུམ་དྲུག་ཁྲི༽ཐམ་པ་ གི་ལོ་རེ་བཞིན་སྐྱེད་བརྒྱ་ཆ་༡༨%ལས་མར་ཕབ་འབད་དེ་ ལོ་རེ་བཞིན་ སྐྱེད་བརྒྱ་ཆ་༡༠% རེ་རྩིས་རྐྱབ་སྤྲོད་རུང་མ་བཏུབ་མེད་ཟེར་ ཕུན་ཚོགས་གླིང་ཁྲིམས་ཀྱི་འདུན་སར་ལུ་ཞུ་ཡོད་ལགས། རྩོད་ཟླ་བི་རེན་ད་ར་ཉེ་པལ་གྱི་ཁ་ཐུག་ལས་ ལོ་རེ་བཞིན་སྐྱེད་བརྒྱ་ཆ་༡༠% ལས་མར་ཕབ་འབད་མི་ཚུགས་ཟེར་ཞུ་ནི་ ཡང་ན་ 
	ཁྲིམས་ཀྱི་འདུན་སར་ལས་ ཁྲིམས་ཀྱི་ལམ་ལུགས་ལྟར་དུ་ ཡོངས་བསྡོམས་དངུལ་ཀྲམ་༣༦༠,༠༠༠/-༼གསུམ་འབུམ་དྲུག་ཁྲི༽ཐམ་པ་མཉམ་ ལོ་ངོ་རེ་བཞིན་སྐྱེད་བརྒྱ་ཆ་ཡང་ལེན་གནང་ཐུབ་པའི་གསོལ་འདེབས་ཞུ་བ་་་་་་་་” 

༥༽	མཐོ་གཏུགས་རྩོད་ཉོག
༥.༡	རྩོད་རྩ་བི་རེན་ད་ར་ཉེ་པལ་ལས་ སྐྱིན་འགྲུལ་དངུལ་ཀྲམ་༣༦༠,༠༠༠/-༼སུམ་འབུམ་དྲུག་ཁྲི༽ཐམ་པ་བསྐྱི་ལེན་འབད་བ་མེད་པའི་ཁར་ རྩ་ཕན་བར་ གན་རྒྱ་ཡང་བཟོས་བ་སེམས་ཁར་མེད་རུང་ ཐོག་མ་ཁྲིམས་འདུན་ནས་ གོང་དངུལ་འདི་སྤྲོད་དགོས་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་མ་ཚད་ གན་རྒྱ་གུར་ས་ཡིག་རྐྱབ་མི་དཔང་པོ་ཚུ་ཡང་འབོད་བཀུག་གནང་མ་ཚུགསཔ་ལས་བརྟེན་ བསྐྱར་ཞིབ་མཛད་དགོཔ་ཡོད་མེད། 

༦༽	ཁྲིམས་ཁྲིའི་བསྐྱར་ཞིབ་བཅུད་དོན།
༦.༡	གོང་གསལ་ རྩོད་ཉོག་རིམ་ཨང་༥.༡ པའི་བཅུད་དོན་ལྟར་ འདིར་ཁྲིམས་ཁྲི་ནས་བསྐྱར་ཞིབ་མཛད་པའི་སྐབས་ མཐོ་གཏུགས་པ་ རྩོད་ཟླ་བསོད་ནམས་ཕུན་ཚོགས་ཀྱིས་ རྩོད་རྩ་བི་རེན་ད་ར་ཉེ་པལ་ལས་ སྐྱིན་འགྲུལ་དངུལ་ཀྲམ་༣༦༠,༠༠༠/-༼སུམ་འབུམ་དྲུག་ཁྲི༽ཐམ་པ་བསྐྱི་ལེན་འབད་བ་མེད་པའི་ཁར་ རྩ་ཕན་བར་ གན་རྒྱ་ཡང་བཟོས་བ་སེམས་ཁར་མེད་རུང་ ཐོག་མ་ཁྲིམས་འདུན་ནས་ གོང་དངུལ་འདི་སྤྲོད་དགོས་པར་ འཁྲུན་ཆོད་གནང་མི་ལུ་ཁེ་རྒུད་མ་བཏུབ་མ་ཚད་ གན་རྒྱ་གུར་ས་ཡིག་རྐྱབ་མི་དཔང་པོ་ཚུ་ཡང་འབོད་བཀུག་གནང་མ་ཚུགསཔ་ལས་བརྟེན་ འདིར་ཁྲིམས་འདུན་ནས་ དཔང་པོ་ཚུ་འབོད་བཀུག་གནང་ཐོག་ལས་ རྩོད་རྩ་ལུ་དངུལ་ངེས་ཏིག་ག་དེམ་ཅིག་སྤྲོད་ལེན་འབད་དགོཔ་ཨིན་ནའི་གནད་དོན་ཚུ་ དབྱེ་ཞིབ་མཛད་གནང་དགོས་པར་ ཞུ་བའི་ཐད་དུ་ རྩ་ཕན་བར་ན་ དངུལ་བསྐྱི་ལེན་གྱི་གན་རྒྱ་ སྤྱི་ཚེས་༡.༡༢.༢༠༡༠ ཅན་མ་བཟོས་མི་འདི་ ཆ་གནས་ཅན་གྱི་ཡིག་ཐོག་གན་རྒྱ་ཨིན་པའི་སྒྲུབ་བྱེད་བྱུང་བར་བརྟེན་ མཐོ་གཏུགས་པ་ བསོད་ནམས་ཕུན་ཚོགས་ཀྱིས་ སྐྱིན་འགྲུལ་ངོ་བོ་དངུལ་ཀྲམ་༣༦༠,༠༠༠/-༼སུམ་འབུམ་དྲུག་ཁྲི༽ཐམ་པའི་ཐོག་ལས་ སྐྱེད་སྤྲོད་ལེན་གྱི་ཐད་ ཐོག་མ་ཁྲིམས་འདུན་ལས་ འབྲུག་གི་བསྒུལ་ཅན་དང་བསྒུལ་མེད་བཅའ་ཁྲིམས་དོན་ཚན་༡༧ པ་དང་ འབྲུག་གི་འགན་འཛིན་བཅའ་ཁྲིམས་དོན་ཚན་༢༨ པའི་དགོངས་དོན་ཚུ་དང་འཁྲིལ་ སྐྱིན་འགྲུལ་གྱི་འགན་འཛིན་ནང་ ལོ་འཁོར་རྐྱང་སྐྱེད་བརྒྱ་ཆ་༡༨ སྦེ་འཁོད་དེ་ཡོད་མི་འདི་ བདེན་སྟོང་ཨིནམ་ལས་ རྩོད་རྩ་བི་རིན་ད་ར་ཉེ་པལ་ལུ་སྐྱེད་ཐོབ་ལམ་མེད་པར་ འཁྲུན་ཆོད་གནང་མི་ལུ་ངོས་ལེན་མཛད་དེ་ སྐྱིན་འགྲུལ་ངོ་བོ་དངུལ་ཀྲམ་༣༦༠,༠༠༠/-༼སུམ་འབུམ་དྲུག༽ཐམ་པ་འདི་ཉིད་ མཐོ་གཏུགས་པ་གིས་ ཁྲིམས་འདུན་ལས་གནང་བའི་དུས་འགྱངས་ནང་འཁོད་ རྩོད་རྩ་ལུ་སྤྲོད་ལེན་འབད་དགོཔ་ངེས་བདེན་ཨིན་པས། དེ་མ་ཚད་ མཐོ་གཏུགས་པའི་ཁ་ཐུག་ལས་ གན་རྒྱ་གུར་ས་ཡིག་རྐྱབ་མི་དཔང་པོ་ཚུ་ འབོད་བཀུག་མཛད་གནང་དགོས་པར་ཞུ་བ་འབད་མི་དང་འཁྲིལ་ ཁྲིམས་འདུན་ནས་ དཔང་པོ་འབོ་ནིའི་གོ་སྐབས་དང་ དཔང་པོ་འཚོལ་ཞིབ་འབད་ནིའི་ཞག་དུས་ཚུ་གནང་ཡོད་རུང་ མཐོ་གཏུགས་པའི་ཁ་ཐུག་ལས་ དཔང་པོའི་ཁ་བྱང་གཏན་འཁེལ་ཞིག་ཁྲིམས་འདུན་ལུ་ཕུལ་ནི་མིན་འདུག་པའི་ཁར་ དཔང་པོ་ཡང་འབྲུག་རྒྱལ་ཁབ་ནང་མེད་པའི་སྐོར་གསལ་ཞུ་ཚུ་འབད་ཡོདཔ་ལས་བརྟེན་ ཐོག་མ་ཁྲིམས་འདུན་ནས་གནང་བའི་འཁྲུན་ཆོད་དེ་ ནོར་འཁྲུལ་དང་འཛོལ་བ་མིན་འདུག་པའི་གནད་ལས་ འཁྲུན་ཆོད་དེ་ ཁྲིམས་མཐུན་གནང་འདུག་པ་ལས་བརྟེན་ བསྟར་སྤྱོད་མཛད་དགོས་པར་འཁྲུན་ཆོད་གནང་ནི་མ་གཏོགས་ ཆེ་མཐོ་ཁྲིམས་འདུན་ལས་ རྩོད་བཤེར་མཛད་དགོ་པའི་རྩོད་དོན་མིན་འདུག །


༧༽	འཁྲུན་ཆོད།
༧.༡	གོང་གསལ་བསྐྱར་ཞིབ་ཀྱི་བཅུད་དོན་ལྟར་ མཐོ་གཏུགས་པ་ རྩོད་ཟླ་བསོད་ནམས་ཕུན་ཚོགས་ཀྱིས་ སྐྱིན་འགྲུལ་ངོ་བོ་དངུལ་ཀྲམ་༣༦༠,༠༠༠/-༼སུམ་འབུམ་དྲུག་ཁྲི༽ཐམ་པ་འདི་ཉིད་ འཁྲུན་ཆོད་གནང་བའི་ཉིནམ་ལས་འགོ་བཟུང་ དུས་ཡུན་ཟླ་ངོ་གཉིས་ཀྱི་ནང་འཁོད་ རྩོད་རྩ་བི་རེན་ད་ར་ཉེ་པལ་ལུ་སྤྲོད་དགོས་པར་ ཆུ་ཁ་ཁྲིམས་འདུན་ནས་གནང་བའི་འཁྲུན་ཆོད་ཨང་༼ཆུ་ཁ་༢༡-༣༣༣༽ སྤྱི་ཚེས་༣༠.༡༡.༢༠༢༡ ཅན་མ་གནང་མི་དེ་ དྲང་བཤེར་རྣམ་དག་གི་སྒོ་ལས་ དྲང་ཁྲིམས་གནད་སྨིན་ཐོག་ བདེན་རྫུན་ཤན་འབྱེད་མཛད་པའི་མངོན་གསལ་འབྱུང་བ་ལས་བརྟེན་ འཕྲི་སྣོན་ནམ་འགྱུར་ལྡོག་མཛད་དགོཔ་མ་འཐོནམ་ལས་བརྟེན་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༡༡༡ ཀ༽ པའི་དགོངས་དོན་ལྟར་ ཆ་གནས་ཧྲིལ་བུ་མཛད་དེ་ ཁྲིམས་དེབ་དེའི་དོན་ཚན་༢༧ པའི་དགོངས་དོན་ལྟར་ རང་འཇགས་བསྟར་སྤྱོད་མཛད་དགོས་པར་ འཁྲུན་ཆོད་གྲུབ།

༧.༢	གལ་སྲིད་ འཁྲུན་ཆོད་འདི་ལུ་ བློ་འདོད་མ་ཁེངས་ཚེ་ འབྲུག་གི་ཞི་རྩོད་དང་ཉེས་རྩོད་ བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་༩༦.༥ པ་དང་༡༠༩.༡ ག༽པ་ལྟར་ ཚད་འཛིན་གྱི་དུས་ཡུན་ཞག་གྲངས་བཅུ་ཐམ་གྱི་ནང་འཁོད་ མཐོ་གཏུགས་ཞུ་ནིའི་གོ་སྐབས་གནང་སྟེ་འཁྲུན་ཆོད་གྲུབ། 

བཀའ་རྒྱ། 
ཁྲིམས་ཀྱི་འདུན་ས་ལས་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༩༦ པའི་དགོངས་དོན་ལྟར་ བཀའ་གྲོས་རིམ་པར་མཛད་དེ་འཁྲུན་ཆོད་གནང་གྲུབ་པ་ལས་ འཁྲུན་ཆོད་དེ་དང་འཁྲིལ་བའི་བཀའ་གྲུབ་མ་བཏུབ་པའི་རིམ་པ་ རྩ་ཕན་སུ་ཞིག་གི་ ཁོངས་ལས་འཐོན་རུང་ འབྲུག་གི་ཞི་རྩོད་དང་ཉེས་རྩོད་བྱ་བའི་གནད་སྤྱོད་ཀྱི་ཁྲིམས་དེབ་༢༠༠༡ ཅན་མའི་དོན་ཚན་ ༡༠༤/༡༠༧ པའི་དགོངས་དོན་ལྟར་ ཁྱད་གསོད་ཀྱི་ཉེས་ཁྲིམས་སྨིན་ཆོག་པ་བཅས་ གནམ་ལོ་ལྕགས་མོ་ཆུ་ཕོ་སྟག་ལོ་ ཟླ་གཉིས་པའི་ཉེར་བདུན་ལུའམ་ སྤྱི་ཚེས་༢༧.༤.༢༠༢༢ ལུ་ དཔལ་ལྡན་འབྲུག་པའི་ཁྲིམས་ཀྱི་བཀའ་རྒྱ། 

